
Nënshkrim i marrëveshjes për grant për restaurimin e Hamamit Daut Pasha,  

Fondi për preservim kulturor i Ambasadorit të SHBA, Projekti për vitin 2009   

 

 

E mërkurë, 16 shtator, 2009 

ora 15:00  

Hamami Daut Pasha / Galerija Nacionale 

Shkup 

 

 

Ministër Kançeska-Milevska, Drejtor Krstevska, mysafirë të nderuar.  Është një nder që jam këtu sot për 

të nënshkruar Grantin për renovimin e Hamamit Daut Pasha me mjete të Fondit për preservim kulturor të 

Ambasadorit të SHBA.   

 

Hamami Daut Pasha është një thesar arkitekturor, një dritare në histori dhe një symbol i fuqishëm i 

historisë multi-etnike të Maqedonisë. Këta gurë masiv, mure të fuqishëm dhe kupola fantastike janë 

dëshmi e punës së mjeshtërve të gjeneratave të kaluara. Puna e tyre i ka bërë ballë testit të kohës. Jemi 

shumë të kënaqur që mund të ndihmojmë në këtë projekt për t’u siguruar që këto mure dhe kupola do të 

qëndrojnë për gjenerata me radhë nëpërmjet të ndihmës të dhënë nga Shtetet e Bashkuara.     

 

Galerija Nacionale dhe arritjet artsitike të Maqedonisë dhe historia kulturore me të drejtë do të vendosen 

në këto hapësira. Duke punuar së bashku për ta renovuar këtë objekt, ne ruajmë një kujtim të shprehjes 

kulturore nga e kaluara dhe vendin për të shfaqur shprehjet artistike për gjeneratat e ardhëshme.    

 

Që prej fillimit të Fondit për preservim kulturor të Ambasadorit të SHBA në vitin 2001, Ambasada 

Amerikane ka mbështetur: 

 

Konservimin e Ndërtesës publike “Stoa” në Vardarski Rid  

Gërmimin arkeologjik të Forumit para Romak në Stobi   

Restaurimi i kishës të Shpëtimtarit të shenjtë (Sveti Spas) në Shkup  

Preservimi i observatorisë megaliktike në Kokino  

Restaurimi i Hamamit në Tetovë  

Konservimi i shkrimeve të vjetra slave dhe greke të shekullit XII  

 

Së bashku këto projekte vlejnë më shumë se $150,000. Duke pasur parasysh pasuritë kulturore dhe 

historike të këtij vendi, ne besojmë se kjo është një shfrytëzim i mirë i resurseve tona. Vendet historike 

janë tërheqëse për akademikë dhe turistë nga e gjithë bota.  Duke i ruajtur ato Maqedoninë e bëni vend 

më atraktiv dhe kjo edhe më shumë e definon vendin në kontekst të zhvillimit të civilizimit perëndimor. 

Në këtë mënyrë, projektet për preservim kulturor ndihmojnë në definimin e Maqedonisë në botën 

moderne duke e potencuar poashtu historinë e pasur të vendit.  

 

Ministër Kançeska-Milevska, Drejtor Krstevska, në fund, dua t’ju faleminderoj për mundësinë që të jem 

sot këtu për të shënuar fillimin e këtij projekti të shkëlqyeshëm.  Ndihma jonë për Maqedoninë përshkon 

për shumë vite dhe në fusha të ndryshme. Çdo projekt është një dëshmi më shumë për miqësinë e madhe 

të dy vendeve tona dhe përkushtimit tonë të madh për Maqedoninë.  

 

Shpresoj të shohim së bashku përfundimin e restaturimit – dhe të punojmë së bashku në projekte të 

ardhëshme. Faleminderit. 

 


